
წინამდებარე ტექნიკური დავალების მიზანია შპს «გარდაბნის გამწმენდი ნაგებობის» ლამის გაუწყლოვნება/დეჰიდრატაცია ავტომატიზაციის სისტემის შექმნა.
ტექნიკურ დავალებაში მოცემული მოთხოვნების შესბამისად პრეტენდენტმა უნდა დადოს შეთავაზება, პუნქტის «მოთხოვნები პრეტენდენტზე» შესაბამისად.

პრეტენდენტმა უნდა წარმოადგინოს:
1. სისტემის სტრუქტურული სქემა;
1. ძირითადი აპარატურული კომპონენტების ჩამონათვალი (სპეციფიკაცია);
2. ძირითადი პროგრამული კომპონენტების ჩამონათვალი (სპეციფიკაცია);
3. ძირითადი სამონტაჟო მასალების ჩამონათვალი (სპეციფიკაცია);
4. მუშაობის პროცესის და HMI-ს მოკლე აღწერა;
5. არსებულ სისტემებთან ინტეგრაციის აღწერა;
6. ეტაპობრივი კალენდარული გეგმა-გრაფიკი;
7. მოკლე განმარტებები, თუ როგორ დაკმაყოფილდება თავი «3. მოთხოვნები»  ყველა პუნქტი

შპს «გარდაბნის გამწმენდი ნაგებობა» ემსახურება ჩამდინარე წყლის გაწმენდას და გაწმენდილი წყლის ბუნებაში დაბრუნებას. აღნიშნული შედეგის მისაღებად ჩამდინარე წყალს გარკვეული დამუშავება და შესაბამისი პროცესების გავლა უწევს.
შემოდინებული წყლის მექანიკური დამუშავების შემდეგ ხდება მასში გახსნილი და შეწონილი ნაწილაკების ქიმიურ-მექანიკური დამუშავება, შედეგად ვიღებთ შესქელებული ლამისა (4%) და წყლის (96%) კონცენტრაციას, რომელიც არსებული პრაქტიკით, ბუნებრივ პირობებში შრებოდა. თანამედროვე გამოწვევებმა მოითხოვა ლამის დაჩქარებული დეჰიდრატაცია.
მიმდინარე წელს შპს «გარდაბნის გამწმენდი ნაგებობა»-მ დაასრულა პროექტი დასახელებით «ლამის გაუწყლოვნება/დეჰიდრატაცია». რის შედეგადაც ობიექტს დაემატა დამატებითი აგრეგატ-დანადგარები, რომლებიც წარმატებით ართმევენ თავს შეგროვებული 4%-იანი ლამის შესაბამის კონდიციამდე გამოშრობას.
აღნიშნული პროცესის აღწერა შემდეგნაირია:
1. შეგროვებული 4%-იანი ლამი მიეწოდება ბუფერულ ავზს, მოცულობით 140 კუბური მეტრი. ავზში დამონტაჟებულია შემრევი მიქსერი, რომელიც უზრუნველყოფს ლამის ერთგვაროვნებას. მიქსერის გარეშე მივიღებდით არაერთგვაროვან ლამს და მზარდ ნალექს ავზის ნულოვან ნიშნულზე.
2. ბუფერულ ავზთან დაკავშირებულია 1+1 პრინციპით მომუშავე, ორი სტაციონალური სიხშირული ტუმბო აგრეგატი, რომელიც ახდენს ავზში თავმოყრილი ერთგვაროვანი ლამის გადატყორცნას ცენტრიფუგული დანადგარის მიმართულებით.
3. ცენტრიფუგა აგრეგატი ახდენს ლამის გაუწყლოვანებას, აგრეგატს აქვს სითხის ორი მიმღები და ორიც გამომსვლელი წერტილი. მიმღები წერტილებია: 1. ლამის მიმღები მილი; 2. პოლიმერის დანამატის მიმღები მილი. გამომსვლელი წერტილებია: 1. გაუწყლოვანებული ლამის გადმომყრელი მილ-ადაპტორი; 2. ნარჩენი წყლის გამტარი მილი.
4. ცენტიფუგა დანადგარის ეფექტური მუშაობისთვის და ლამის შესაბამის კონცენტრაციამდე გაუწყლოვნებისთვის აუცილებელია ქიმიური პროცესით ჩარევა, რასაც უზრუნველყოფს პოლიმერული ნაერთი. შესაბამისად პოლიმერიული სითხე აგრეგატს ლამის შედინებისთანავე მიეწოდება, რასაც პოლიმერის მოსამზადებელი ავზი და შესაბამის სიხშირული ტუმბო დანადგარები უზრუნველყოფს.
პოლიმერის დანადგარი შედგება 3 სექციური ავზისგან, თითოეულ სექციაში ჩამონტაჟებული მიქსერით, პოლიმერის ჩამყრელი ხორთუმისა და ავტომატური დოზატორისგან. პროცედურულად საჭირო პოლიმერული წყალხსნარის მიღების შემდეგ, სტაციონალური ტუმბო აგრეგატები, აწვდიან პოლიმერს ცენტრიფუგას.
5.გაუწყლოვანებული ლამი, კონვეირული ტრანსპორტირის მეშვეობით ხვდება დეჰიდრატაციის მიქსერში, სადაც ლამს ემატება კირის ფხვნილოვანი მასა, საიდანაც იგივე კონვეიურული ტრანსპორტირით ხვდება ბუნკერულ კონტეინერში, რითაც გაუწყლოვნება/დეჰიდრატაციის პროცესი სრულდება.
მიმდინარე ეტაპზე ამ აღწერილობით მუშაობს გაუწყლოვნების ობიექტი, რომელიც არის ხელით მართვის რეჟიმში და ტექნიკური შეფერხება არ აქვს.
მიმდინარე ტენდერით მოთხოვნილია აღწერილი პროცესის ავტომატურ რეჟიმში გადაყვანა, შესაბამისი პროექტის მომზადება, არსებული SCADA სისტემის გაცნობა და მსგავსის SCADA სისტემის შემუშავებას, პროგრამული ლოგიკის გაწერას, SCADA არქიტეტურის შექმნას, შესაბამისი ელექტრო და პროგრამული კომპონენეტების მოწოდებას და ინსტალაციას, სიგნალების დაერთებას და ობიექტის ავტომატურ რეჟიმში გაშვებას, რომლის მართვაც უნდა მოხდეს დისტანციურად, კომპიუტერული სისტემის მეშვეობით.

ობიექტების განლაგება და სქემა მოცემულია თანდართულ საპროექტო დოკუმენტაციაში.

ავტომატიზაციის ობიექტების სია:
· პოლიმერის შემტანი ტუმბოები;
· პოლიმერის შეზავება;
· Sodimate ფრანგული დანადგარი (ლოკალური ავტომატიზაციის სისტემით);
· Flotweg გერმანული დანადგარი (ლოკალური ავტომატიზაციის სისტემით);
· სატუმბი  სადგური 077;
· შესქელებული ლამის სატუმბო სადგური 265;
· სადრენაჟე სატუმბი სადგური;
· ბუფერული ავზი 071;
SCADA პროგრამების განთავსების ადგილები:
· ადგილობრივი მართვის ოთახი;
· ცენტრალური მართვის ოთახი.
ავტომატიზაციის ყველა ობიექტი უნდა იყოს მიერთებული მართვის კარადასთან. საჭიროების შემთხვევაში (მაგალითად, დიდი მანძილის ანდ დიდი რაოდენობის სიგნალებისთვის) ობიექტებზე უნდა განთავსდეს RIO (Remote Iput/Output) კარადები.

ადგილზე არსებობს ავტომატიზაციის სისტემები Siemens PLC-ს აპარატურულ პლატფორმაზე, სხვა მოწყობილობები ძირითადად გამოიყენება Schneider. SCADA სისტემა, HMI ინტერფეისბი ასევე შექმნილია კომპანია Siemens-ის პროგრამულ პლატფორმაზე.

შენობებს გარეთ  მოწყობილობის ექსპლუატაციის პირობები შემდეგია:
· მოწყობილობების მუშაობის სადღეღამისო (უწყვეტი) რეჟიმი;
· გარემოს ჰაერის ტემპერატურა -10 °C —  +45 °C;
· ჰაერის ფარდობითი ტენიანობა 5-95% დიაპაზონში, ტენის კონდენსაციის გარეშე +45 °C დროს;
· გარემო არაფეთქებადსაშიშია;
· მკვებავი 3-ფაზა ქსელის ძაბვა - ⏦220ვ, ±20%;
მართვის კარადების მოწყობილობის ექსპლუატაციის პირობები შემდეგია:
· მოწყობილობების მუშაობის სადღეღამისო (უწყვეტი) რეჟიმი;
· გარემოს ჰაერის ტემპერატურა 0 °C —  +45 °C;
· ჰაერის ფარდობითი ტენიანობა 5-95% დიაპაზონში, ტენის კონდენსაციის გარეშე +45 °C დროს;
· გარემო არაფეთქებადსაშიშია;
· მკვებავი 3-ფაზა ქსელის ძაბვა - ⏦220ვ, ±20%;
საოფისო მოწყობილობის ექსპლუატაციის პირობები შემდეგია:
· მოწყობილობების მუშაობის სადღეღამისო (უწყვეტი) რეჟიმი;
· გარემოს ჰაერის ტემპერატურა +15 °C —  +35 °C;
· ჰაერის ფარდობითი ტენიანობა 5-90% დიაპაზონში, ტენის კონდენსაციის გარეშე +35 °C დროს;
· გარემო არაფეთქებადსაშიშია;
· მკვებავი ქსელის ძაბვა - ⏦220ვ, +20%,-15%;

შექმინილი სისტემის დაგეგმილი ექსპლუატაციის პერიოდი უნდა იყოს არანაკლებ 10 წელი.
სისტემას უნდა ქონდეს სამი დონე:
· ქვედა (საველე) დონეს მიეკუთვნება გადამწოდები (სენსორები) და შემსრულებელი მოწყობილობები (მართვადი სარქველები, ინვენტორები, და ა.შ) რომლებიც უშუალოდ ტექნოლოგიურ აგრეგატებზე არის დამონტაჟებული. საველე აპარატურას სტანდარტული სამრეწველო პროტოკოლებით (4-20მა,  Modbus, 24VDC, 220VAC და ა.შ.) უგზავნის ინფორმაციას საშუალო დონეს და იღებს მართვის ბრძანებებს;
· საშუალო (მართვის) დონე — მართვის კარადები, რომელშიც განთავსებულია კონტროლერები, I/O მოდულები და ა.შ. სისტემა საშუალო დონეზე ანხორციელებს არსებულ ძალოვან მოწყობილობებთან ურთიერთქმედებას, საველე სენსორებიდან ინფორმაციის შეგროვებას და პირველადი გადამუშავებას, შემსრულებელი და სხვა მექანიზმებისა და მოწყობილობების ავტომატურ და დისტანციურ მართვას, ზედა დონესთან ურთიერთქმედებას;
· ზედა (ოპერატორის) დონეს მიეკუთვნება ცენტრალური და ადგილობრივი სადისპეჩერო (მართვის) ოთახებში განლაგებული კომპიუტერები SCADA პროგრამული უზრუნველყოფით. შეიცავს ოპერატორის ინტერფეისს. ზედა დონე ანხორციელებს მონაცემთა დამუშავებას და შენახვას, სისტემის მუშაობის შესახებ ინფორმაციის მიწოდებას რეალურ დროში მომხმარებლისათვის ხელსაყრელი სახით (მნემოსქემები, ანგარიშები, გრაფიკები, და ა.შ.), ოპერატორის მიერ მმართველი ბრძანებების გამომუშავებას და მათი გადაცემა შესაბამისი ობიექტის დონეზე.
ცალკე გამოყოფა გარე სისტემებთან ინტეგრაცია, იხ. «ინტეგრაცია».

სისტემა უნდა ახორციელებდეს შემდეგ ფუნქციებს:
1. ავტომატური მართვა – პუნქტის «პროცესის აღწერა»  შესაბამისად/  აღნიშნული ფუნქცია უნდა სრულდებოდეს ზედა დონის მართვის კარადასთან კავშირის შეწყვეტის შემთხვევაშიც.
2. სისტემის ფუნქციონირებაზე დაკვირვება და პარამეტრების რეგულირება ლოკალურად, ჯარადის პანელიდა და ადგილობრივი მართვის ოთახის კომპიუტერიდან;
3. სისტემის ფუნქციონირებაზე დაკვირვება და პარამეტრების რეგულირება ონლაინ რეჟიმში ცენტრალური სადისპეჩეროდან, სათანადო პროგრამული უზრუნველყოფის – ოპერატორის ინტერფეისის მეშვეობით;
4. დისტანციური მართვა – შესაბამისი უფლებების მინიჭების შემთხვევაში ლოკალური და ცენტრალური სადისპეჩეროდან და კარადის პანელიდან მართვის რეჟიმების შეცვლა, მოწყობილობების ჩართვა/გამორთვა;
5. ჩამკეტ-მარეგულირებელი მოწყობილობების იმ ნაწილს, რომლებიც აღჭურვილია დისტანციური ელექტრო მართვის ამძრავებით, უნდა ქონდეს მართვის შემდეგი რეჟიმები:
· ადგილობრივი – ელექტრომექანიკური მართვის ღილაკებით ან კარადის სენსორული პანელიდან;
· ავტომატური – ავტომატურად იმართება PLC-ის პროგრამით;
· დისტანციური (ლოკალური) – ადგილობრივი ოპერატორის ინტერფეისიდან;
· დისტანციური (ცენტრალური) – ცენტრალურ ოპერატორის ინტერფეისიდან;
ავტომატიზაციის სისტემას უნდა ქონდეს ამ რეჟიმებს შორის გადართვის საშუალება და მომხმარებლის უფლებების შეზღუდვა დისტანციური მართვის აკრძალვისთვის.

მოწყობილობებზე  წაყენებული ზოგადი მოთხოვნებია:
· სისტემა სტანდარტული, ბაზარზე ხელმისაწვდომი კომპონენტებისაგან უნდა შედგებოდეს. სისტემის აპარატურული უზრუნველყოფის თითოეული კომპონენტი არა ნაკლებ ორი მწარმოებლის მიერ უნდა მზადდებოდეს (დასაშვებია ანალოგების გამოყენება სხვადასხვა მწარმოებლისაგან, რომლებსაც თავსებადი სამაგრი, აპარატული და პროგრამული ინტერფეისები აქვთ);
· ყველა მოწყობილობა და მისი კომპონენტები უნდა შეესაბამებოდეს მიღებულ საერთაშორისო და ევროსტანდარტებს;
· დაუშვებელია პროექტის ფარგლებში შემუშავებული ისეთი სპეციალიზირებული მოწყობილობის გამოყენება, რომელიც სერიულად არ იწარმოება მიმწოდებლისგან დამოუკიდებელი მწარმოებლის მიერ;
· სისტემის ყველა კომპონენტი უნდა იყოს სამრეწველო შესრულების და ზემოთ მოცემულ გარემო-პირობებში ექსპლუატაციისათვის უნდა იყოს გათვლილი;

მართვის კარადაზე წაყენებული მოთხოვნებია:
· მართვის კარადაში უნდა იყოს გამოყენებული საერთაშორისო ბაზარზე ცნობილი ბრენდის პროგრამირებადი ლოგიკური კონტროლერი (PLC), რომელიც უნფიცირებული იქნება შემკვეთის არსებულ პლატფორმებთან. მსგავს შეთავაზებებს შორის უპირატესობა მიენიჭება იმ შეთავაზებას, რომელიც გამოიყენებს Lacroix კონტროლერს;
· ავტომატიზაციის სისტემაში გამოყენებული კარადები უნდა იყოს სამრეწველო სტანდარტით დამზადებულ კორპუსები. შენობაში განთავსებული კარადები უნდა იყოს არანაკლებ P54 შესრულების, შენობის გარეთ განლაგებული კარადები არანაკლებ IP65 შესრულების.
· თითოეული კარადის კარები გასაღებით უნდა იკეტებოდეს და აღჭურვილი უნდა იყოს ამომრთველით კარადის შიგნით, განათების ავტომატურად ჩასართველად და კარების არასანქცირებული გაღების რეგისტრაციისთვის. თითოეული კარადა შიგნით აღჭურვილი უნდა იყოს 220ვ-იანი როზეტით, ტექნიკური მომსახურების ელექტროინსტრუმენტის მისაერთებლად და სანათით. თითოეული კარადის კარებზე, სხვა ელემენტების გარდა, აუცილებლად უნდა იყოს ელექტრული კვების არსებობის საინდიკაციო ნათურა. კარადაში უნდა იყოს კვების ამომრთველი;
· კონტროლერის პროგრამულ უზრუნველყოფასთან წვდომა (მათ შორის, აუცილებლად სოფთის განახლება) უნდა ხდებოდეს დისტანციურად;
· კონტროლერმა ოპერატორის კომპიუტერთან კავშირისთვის უნდა გამოიყენოს ან Ethernet ქსელი ან კარადაში ჩადგმული სამრეწველო შესრულების ინტერნეტ კავშირის GPRS მოდული (დამოკიდებულია კარადასთან სადენიანი ინტერნეტ კავშირის არსებობაზე).
· კარადის ყველა გარე შეერთება სენსორებთან, ჩამკეტ-მარეგულირებელ და სხვა შემსრულებელ მოწყობილობებთან უნდა იყოს გალვანურად განმხოლოებული.
· სისტემის ყველა კომპონენტის რეალურ დროში გამართული მუშაობის გასაკონტროლებლად უნდა ხდებოდეს ყველა ინტელექტუალური კომპონენტის ყველა ელემენტის დიაგნოსტიკა.

სისტემის ყველა კომპონენტის პროგრამული უზრუნველყოფა უნდა იყოს უნიფიცირებული შემკვეთის არსებულ პლატფორმებთან. დასაშვებია სხვა პროგრამული უზრუნველყოფის გამოყენება Lacroix კონტროლერთან ერთად.
სისტემის პროგრამულ უზრუნველყოფას უნდა ჰქონდეს შემკვეთის სამსახურების სრულფასოვანი თანხლების შესაძლებლობა. როგორც მინიმუმ უნდა შესრულდეს შემდეგი პირობები:
· დამამუშავებლის სრულფასოვანი ადგილის არსებობა დამუშავების ყველა საშუალებებით, საწყისი კოდებით გამოყენებითი პროგრამული უზრუნველყოფის ასაწყობად და გასაფართოვებლად მზადყოფნით სისტემის ქვემოიჯარადის მიერ გაშვების დასრულების შემდეგ;
· დამოუკიდებელი თანხლების რამენაირი გარეშე შეზღუდვის (იურიდიული ან ტექნიკური) არ არსებობა;
· მთლიანი სისტემის ან მისი ნაწილების თანხლებისათვის სახვადასხვა კონტრაქტორების მოზიდვის შეზღუდვის  (იურიდიული ან ტექნიკური) არ არსებობა;
სისტემის შემადგენლობაში უნდა შედიოდეს დეველოპერის სამუშაო სადგურის სოფთი — სისტემის ადმინისტრატორის და/ან დეველოპერის კომპიუტერზე, საიდანაც შეიძლება სისტემის ნებისმიერი ნაწილის კონფიგურირება და პროგრამული კოდების შეცვლა, თუ საჭიროა.

სისტემის მიწოდების და დანერგვის ფარგლებში უნდა მოხდეს გარე სისტემებთან ინტეგრაცია:
· შლამის გამყოფი (Flotweg გერმანული დანადგარი), რომელის მუშაობს Siemens-ის S7-1500 სერიის კონტროლერზე. ინტეგრაციის ფარგლებში სისტემამ უნდა წამოიღოს Flotweg-ის ინფორმაცია რეალურ დროში და მიაწოდოს ოპერატორის მართვის ბრძანებები;
· კირის შეზავება (Sodimate ფრანგული დანადგარი), რომელის მუშაობს Siemens-ის S7-1200 სერიის კონტროლერზე. ინტეგრაციის ფარგლებში სისტემამ უნდა წამოიღოს Flotweg-ის ინფორმაცია რეალურ დროში და მიაწოდოს ოპერატორის მართვის ბრძანებები;
· არსებული ადგილობრივი მართვის მოწყობილობები «2.3. ობიექტების ჩამონათვალი» მჩამოთვლი სხვა ობიექტებზე;
· SCADA სისტემა ცენტრალურ სადისპეჩეროში, მუშაობს Siemens-ის WinCC პლატფორმაზე. ინტეგრაციის ფარგლებში ცენტრალური სადისპეჩეროში უნდა მოხდეს ახალი დანადგარების შესაბამის მნემოსქემების, ვიზუალიზაციის, რეპორტების, მართვის და სხვა ფუნქციების დამატება. ახალი პროგრამის ინტერფეისი, უნიფიკაციის მიზნით, უნდა იყოს შესრულებული არსებული პროგრამის  ინტერფეისის მსგავსად.

კარადის, ქვედა დონის მოწყობილობების, კაბელების მონტაჟი უნდა განხორციელდეს საერთაშორისო სტანდარტების შესაბამისად.
ყველა გაყვანილობების სამონტაჟო სამუშაოები შესრულებული უნდა იყოს შესაბამისი გოფრირებული მილის და/ან საკაბელე არხის და დამხმარე სამაგრი ელემენტების საშუალებით. დიდ მანძილებზე კაბელი უნდა იყოს დაკიდებული დამხმარე ტროსზე.
ქვედა დონის მოწყობილობების ყველა შეერთებები უნდა განხორციალდეს შესაბამისი გამცავი საშუალებების გამოყენებით ისე, რომ გარე ზემოქმედებიდან (თოვლი, წვიმა, ქვიშა) იყოს დაცული.
მართვის კარადების ელექტრო მომარაგება უნდა განხორციელდეს შენობებში განთავსებული ელექტრო კარადებიდან 20 მეტრის რადიუსში.
სამუშაოების დასრულების შემდეგ, პუნქტი «4. მიწოდების შემადგენლობა», კონტრაქტორის მიერ წარმოდგენილი უნდა იყო კარადის კომპონენტების განლაგების ნახაზი და ცალხაზოვანი  ელექტო-სქემა.

სისტემა, დიდხნიანი ექსპლუატაციისთვის, უნდა უზრუნველყოფდეს ციფრული და/ან ანალოგური სენსორების მიერთების შესაძლებლობას რომლებიც უნდა უკავშირდებოდეს ბლოკს ერთ-ერთი სტანდარტული საშუალებით: Modbus/RTU, Modbus/IP, 4-20 მა სალტე. ასევე გათვალისწინებული უნდა იყოს ჩამკეტ-მარეგულირებელი და სხვა შემსრულებელი მოწყობილობების მიერთებას ერთ-ერთი სტანდარტული საშუალებით: Modbus/RTU, Modbus/IP, 4-20მა, 24VDC, 220VAC.
მართვის კარადა უნდა შეიცავდეს ყველა ჩამოთვლილი საშუალების მოდულების დამატების საშუალებას და პროგრამულ დრაივერს (თუ საჭიროა). უნდა იყოს გათვალისწინებული ყველა დამატებული სენსორების მნიშვნელობების ჩართვა მნემოსქემებში, გრაფიკებში, რეპორტებში ექსპორტში, ავტომატურ და დისტანციურ მართვაში და ა.შ.
ოპერატორის ინტერფეისის SCADA პროგრამა და სენოსრული მართვის პანელი უნდა ითვალისწინებდეს სხვა ობიექტების მიერთებას.

საგარანტიო ვადები უნდა იყოს:
· გამოყენებულ მოწყობილობებზე / კომპონენტებზე – ქარხანა-დამამზადებლის მიერ მინიჭებული ვადა;
· მთლიან სისტემაზე – არანაკლებ 24 თვე;
· შესრულებულ სამუშაოებზე  - არა ნაკლებ 24 თვე.

მიწოდების შემადგენლობაში უნდა შედიოდეს:
1. სისტემის დაპროექტება;
1. მართვის და RIO კარადების კომპლექტი:
1.1. PLC-თ, I/O მოდულების და ყველა სხვა საჭირო აღჭურვილობით;
1.2. ადგილობრივი მართვის სენსორული პანელი;
1.3. უწყვეტი კვების წყარო;
1.4. დამონტაჟებისთვის საჭირო მოწყობილობით;
1.5. პასპორტით და ტესტირების გავლის საბუთით.
2. ადგილობრივი მართვის კარადები;
3. მართვის და RIO კარადების კონტროლერის პროგრამული უზრუნველყოფა;
4. საჭირო სენსორები და შემსრულებელი აპარატურა (მაგალითად, სიხშირული კონვერტორი,         ბუფერული ავზის დონის სენსორი და ა.შ);
5. სერვის-ინჟინერის ნოუთბუქი, ადგილზე ოპერატიული მომსახურებისთვის;
6. ადგილობრივი მართვის ოპერატორის ინტერფეისის (SCADA) პროგრამა;
7. ცენტრალური მართვის ოპერატორის ინტერფეისის (SCADA) პროგრამა;
8. კაბელები და სხვა საჭირო სამონტაჟო მასალები
9. მოწოდებული მოწყობილობების მონტაჟი და გამართვა-გაშვება
10. პროგრამული უზრუნველყოფის საწყისი კოდები;
11. სისტემის საექსპლუატაციო დოკუმენტაცია:
11.1. მართვის და RIO კარადების მომხმარებლის სახელმძღვანელო (manual);
11.2. SCADA პროგრამების მომხმარებლის სახელმძღვანელო (manual);
11.3. საპროექტო დოკუმენტაცია;
11.4. სისტემის ტექნიკური აღწერა;
11.5. მიწოდებული მოწყობილობების პასპორტები და მანუალები;
